У межах навуковага семінару 
“Актуальныя праблемы сучаснай фалькларыстыкі”
запрашаем да ўдзелу 
Круглы стол
[bookmark: _GoBack]“Беларуская народная казка ў кніжных ілюстрацыях”
Увага слухачоў, а пазней і чытачоў, да казкі трывае адвеку, але толькі апошнія два-тры стагоддзі казка стала аб’ектам усебаковага вывучэння, зацягваючы ў сваё поле ўсё новыя і новыя галіны ведаў.  Казка трывала займае сваё месца ў сучасных грамадскіх праектах самага рознага кшталту, арыентаваных на самыя розныя аўдыторыі. І не дзіва, пры такой папулярнасці беларуская казка не магла заставацца па-за ўвагаю мастакоў, увесь час яна актыўна выдавалася і багата ілюстравалася. Можна без перабольшанняў сказаць, што кожны з нас рос разам з казкай, разам з яе мастацкімі вобразамі. Аднак пытанні мастацкай канцэптуалізацыі, вобразнасці і эўрыстычнасці ілюстрацыі беларускай казкі ўсё яшчэ застаюцца без належнага асэнсавання.
Паспрабуем разам паразважаць, чаму сучасныя мастацкія праекты казак часта не даходзяць да дзіцячага сэрца, і пашукаць рашэнні, якім павінен быць новы мастацкі вобраз беларускай народнай казкі, каб ён быў зразумелы, блізкі і прывабны для дзяцей сёння.
Гэты круглы стол – першы крок да супрацы мастака і філолага, ілюстратара і фалькларыста, дызайнера і педагога. 
Да ўдзелу запрашаюцца мастакі, навукоўцы, педагогі, журналісты, усе зацікаўленыя ў тым, каб беларуская казка не трапіла ў занядбанне пры імклівым росце тэхнічнага прагрэсу, каб і надалей заставалася ў цэнтры ўвагі і мела належнае мастацкае ўвасабленне. 
Круглы стол адбудзецца 19 сакавіка ў 10.00 у Цэнтры даследаванняў беларускай культуры, мовы і літаратуры НАН Беларусі (вул. Сурганава, д.1, кор. 2, п. 302)
Арганізатары – аддзел фалькларыстыкі і культуры славянскіх народаў і сектар этналінгвістыкі і фальклору 
